
1. SARRERA

Arabako Ibilbide Berdeen Sarearen Katalogoa: erregistro administratiborako tresna.

1.1. Aurrekariak

1.1. 1. Arabako ibilbide berdeen sarearen sorrera eta garapena. 

Guztira 978 kilometrotik gora dituzten ibilbide berdeen sarea dago gaur egun Arabako Lurralde Historikoan. Azpiegitura berde horrek garrantzi handia du Arabako Lurralde Historikoarentzat. Lanerako estrategia orokor baten barruan osatuz joan da, helburutzat harturik jendea natura ingurunera begirunez hurbil dadin sustatzea eta, oro har, Araban dugun natura eta paisaia ondare baliotsua birgaitzea eta duen balioa agerian jartzea.

Arabako Foru Aldundiak duela bi hamarkada baino lehenagotik egindako ahaleginari zor zaio ibilbide berdeen sarea. Aldundiak bere Ingurumen Sailaren bitartez jardun du, toki erakunde titularrekin elkarlan estuan, plangintza, egokitze eta kudeaketa lanak egiten eta sarearen onarpenerako eta arauketa juridikorako oinarriak ezartzen. Azkenik, urtarrilaren 23ko 1/2012 Foru Arauak Arabako Lurralde Historikoko ibilbide berdeen sarea onartu du, eta tresna juridiko horrek bermatu egiten du sarea finkatuko dela eta etorkizunean garatzen segituko duela.

1.1.2. Ibilbide berdeak zer diren eta nola antolatu diren sarean.

Urtarrilaren 23ko 1/2012 Foru Arauak 2. artikuluan dioenez, ibilbide berdeak dira komunikazio azpiegiturak –ahal dela zerbitzutik kanpo erabat edo neurri batean dauden azpiegitura lineal zaharrak–, garai bateko abelbideak nahiz bide naturalak, erromesenak eta ibilbide historiko handiak edota interes ekologiko eta paisaia interes adierazgarrikoak direnak erabiltzen dituztenak, motorizatu gabeko joan-etorriak egiteko (oinez, bizikletaz, zaldiz, patinekin, beste batzuen bitartez). Bide horiek jendeak erabiltzeko proiektatu, egokitu edo eraiki dira, naturan aisia irisgarria, aisia ekologiko eta hezitzailea, soziokulturala eta kirolekoa sustatze aldera. Halaber, zeharkatzen duten lurraldearen natura ondarea eta ondare historiko eta kulturala lehengoratu, dinamizatu eta balioztatu nahi da. 
Zehazki, hauek dira xede nagusiak:

· Jendea natura ingurunera errespetuz hurbiltzea erraztea. Horretarako, ibilbide horiek igarotzen dituzten lekuetako natura, paisaia eta kultura balioak ezagutzea eta horietaz gozatzea ahalbidetuko da.

· Landa eremuak hiri inguruneekin lotzea.

· Sustatzea mugikortasun iraunkorraren baliabideak eta naturarekin harremanetan egiten diren jarduera ekologikoak zein aisialdikoak.

· Natura, historia edo kultura aldetik esanguratsuak diren antzinako bideak mantentzea eta, egoki izanez gero, berreskuratu eta lehengoratzea (Done Jakue bidea, antzinako trenbideak eta jadanik erabiltzen ez diren beste azpiegitura lineal batzuk ...).

· Natura eta historia alderdiak era orekatuan txertatzea.

· Lurralde sare funtzionala eratzea, Arabako kultura eta paisaia aberastasun guztia bilduko duena.

· Landa garapen iraunkorreko ekimen berriak ezartzen laguntzea.

· Landa herrien eta haien jardueren garrantzia jakinaraztea, gure landa ingurunea eta gure paisaiak zaindu eta mantentzeari dagokionez.

Trazadurari erreparatuta, ibilbideak lehendik badiren azpiegituren gainean gauza daitezke edo tarte berriak egin daitezke. Ezaugarri teknikoei erreparatuta, 1/2012 Foru Arauak hiru tipologia ezartzen ditu: bide berdeak, ibilbide berdeak eta zidor berdeak. 

Ibilbide berdeen sarea, foru arau horrek ematen duen definizioaren arabera, Arabako Lurralde Historikoa funtzionalki egituratzen eta antolatzen duten ibilbide berdeen multzoa da. Sarean duten funtzionaltasunari begiratuz gero, ibilbideok honela sailkatzen dira: lehentasunezko interesa (nazioartean, probintzia artean edo probintzian bertan) duten ibilbideak, eskualde intereseko ibilbideak eta toki intereseko ibilbideak.

1.2. Esparru juridikoa: Arabako Ibilbide Berdeen Sarearen Katalogoaren definizioa eta arauketa

Urtarrilaren 23ko 1/2012 Foru Arauak, Arabako Lurralde Historikoko ibilbide berdeenak, juridikoki onartzen du ibilbide berdeen sarearen kontzeptua (izaera, ezaugarriak eta abar), sarea arautzen du eta beraren iraupena eta garapena bermatzen ditu. Hain zuzen ere, foru arau horrek sarearen araubide juridikoa zehazten du, eta xedapenak ematen ditu ibilbide berdeen eta horiei lotutako azpiegituren eraikuntza, lehengoratze edo zaharberritzea, aldaketa, antolamendua, erabilera, kontserbazioa, sustapena, izendapena eta kudeaketa arautzeko.  

Ibilbide berdeen Foru Arauaren IV. kapituluak zehatz-mehatz arautzen du ibilbide berdeen sarea eratzeko funtsezko tresna bat: Katalogoa.

Arabako Lurralde Historikoko Ibilbide Berdeen Sarearen Katalogoa erregistro administratibo bat da; bertan, ibilbide berde izendatu diren ibilbide guztiak sartu dira, eta aurrerantzean adierazpen hori jasotzen dutenak ere sartuko dira. Horiei guztiei aplikatu behar zaie 1/2012 Foru Arauak, Arabako ibilbide berdeenak, aurreikusitako araubide juridikoa. Katalogoa tresna dinamikoa da; aldian behin berrikusten eta eguneratzen da, eta handitu egin daiteke, ibilbide berde gehiago izendatuz gero. 

Foru dekretu bidez onartu da Arabako Ibilbide Berdeen Sarearen Katalogoaren sorrera, bai eta hura antolatzeko eta funtzionatzeko moduak ere.

2. INFORMAZIO OROKORRA
Informazioa erregistratzeko eta azaltzeko metodologia

Katalogoa erregistro administratiboa da, eta bertako informazioa formatu elektronikoan eta dokumentu formatuan jasorik dago. Dokumentu dinamikoa da, eta daukan informazioa eguneratu egiten da aldian behin. Betiere, 1/2012 Foru Arauak, Arabako ibilbide berdeenak, adierazten duenez, katalogoko informazioa kasu hauetan eguneratu edo aldatu ahal izango da:

· Ibilbide berdeen sarearen azpiegiturek titulartasuna aldatzen badute.

· Sarearen azpiegitura berriak eraikitzen, lehengoratu edo zaharberritzen eta izendatzen badira, edo jada existitzen direnak aldatzen badira. 

· Ibilbide horiei eragin diezaieketen beste azpiegitura batzuk sortzen, aldatzen edo kentzen badira.

Banakako fitxetan eta eranskin kartografikoan daude jasorik beharrezko datuak, hots, erregistratu behar direnak ibilbide bat Arabako Lurralde Historikoko Ibilbide Berdeen Sarearen Katalogoan sartu ahal izateko, Arabako Lurralde Historikoko ibilbide berdeen Foru Arauaren 11.2 artikuluan eta Arabako Ibilbide Berdeen Sarearen Katalogoaren sorrerari, antolaketari eta funtzionamenduari buruzko Foru Dekretuan ezarritakoarekin bat etorriz.

Ibilbideen banakako fitxen deskribapena: erregistro eremuak

2.1. Izena

Erregistro eremu honetan ibilbide berdearen izen ofiziala jartzen da.

2.2. Maila

Foru arauaren 2.4 artikuluaren arabera, sarean duten funtzionaltasuna kontuan hartuta honela sailkatzen dira Arabako ibilbide berdeak:

Lehentasunezko interesa (nazioartean, probintzia artean edo probintzian bertan) duten ibilbideak: Arabako Lurralde Historikoko eremu zabaletatik doaz; lurraldea zeharkatzen dute edo maila bereko beste ibilbide batzuekin lotzen dira lurraldea zeharkatzeko; probintziaren barrukoak izan daitezke edo probintziatik harago joan daitezke.

Eskualde intereseko ibilbideak: eskualde  batetik igarotzen dira, bertako gune nagusiak elkarrekin lotuz, lurraldea zeharkatuz edo bertako ondare historiko edo naturalarekin uztartuz.

Toki intereseko ibilbideak: eskualdeko udalerri batetik edo gehiagotik igarotzen dira, eta, bigarren maila batean, natura, kultura zein historia intereseko zona edo eremu zehatzetarako bide gisa tradizioz izan duten izaera mantentzen dute.

2.3. Trazaduraren deskribapena eta ezaugarri orokorrak.

Eremu honetan oinarrizko zenbait datu jartzen dira: 

· Trazadura deskribatzeko testu laburra (gehienez 6.500 karaktere)

· Ibilbidearen hasierako eta amaierako puntuak, euren UTM koordenatuekin 

· Guztizko luzera, kilometrotan

· Zein udalerri eta kontzeju zeharkatzen dituen

· Ibilbidearen zerbitzurako diren gune eta instalazio iraunkorrak (atsedenguneak, pasabideak, azpiko igarobideak, segurtasun instalazioak etab.).

2.4. Ibilbideen sailkapena; bide berdea, ibilbide berdea eta zidor berdea

Ibilbide berdeen Foru Arauaren 2. artikuluak dioenez, ibilbide berdeak hiru motatakoak izan daitezke euren ezaugarri teknikoen arabera: bide berdea, ibilbide berdea edo zidor berdea. 

- “Bide berdea: ibilgailu motordunik gabeko joan-etorrietarako utzitako bidea, dituen ezaugarriengatik eta morfologiarengatik behar besteko zabalera, malda eta gainazaleko kalitatea baditu edozein gaitasun fisiko duten erabiltzaileek bizikidetzan eta segurtasunez erabiltzeko”.
Honako parametro hauen bitartez zehazten da ea bide azpiegitura baten kalitate fisikoa nahikoa den erabiltzaile gehien-gehienei bizikidetzan eta segurtasunez erabili ahal izatea bermatzeko, edozein gaitasun fisiko dutela:

	ALDAGAIA
	BALIOA

	Gutxieneko zabalera
	2,5 metro

	Gehieneko malda, luzetara
	% 6*

	Zoru mota
	Asfaltoa, hormigoia, galtzada-harria eta nahastura bituminosoa, granulometria jarraituko agregakin trinkotua


Hiru parametroak betetzen dituzten tarteak soilik sailka daitezke bide berdearen tipologian.

---------------------------------------------------------------------------------------------------------------------------------------------------

* Irisgarritasunaren baloraziorako kontuan hartu beharko da, luzetarako maldaz gainera, bideak zeharretara duen malda. Ezin da % 2tik gorakoa izan, eta komeni da gehienez % 1,5ekoa izatea.
*Orientazio gisa, tarteka malda % 6tik gorakoa izatea onartuko da, baldin eta beheko taulan ageri diren luzerak gainditzen ez badira. 
	MALDA
	TARTEAREN LUZERA, GEHIENEZ (m)

	% 6 - % 7
	120

	% 7 - % 8
	90

	% 8 - % 9
	60

	% 9 - % 10
	30

	% 10etik gorakoa
	15


Bide berde izendatutako tarteetan ez da ibilgailu motordunik ibiliko, baimendutako salbuespenak salbu (euren etxera edo finkara sartzeko beste biderik ez duten  bizilagun edo nekazariak). Xedapen hori indartze aldera berariazko itxiturak jarri ahal izango dira, alegia, zutointxoak jarri ahal izango dira ibilgailu motordunak ibil daitezkeen bideekiko gurutzaguneetan (eraitsi daitezkeen zutointxoak jarri ahal izango dira eta baimendutako pertsonek baino ez dute giltza edukiko).
- “Ibilbide berdea: ibilgailu motordunik gabeko joan-etorrietarako egokitutako bidea, erabilera horrekin batera landa jarduerei (funtsean nekazaritza, abeltzaintza edo basogintza) lotutako ibilgailu motordunen joan-etorrietarako ere erabil daitekeena, edota, zeharkatzen duen ingurunearen ezaugarriengatik, bide berdea izateko baldintza guztiak betetzen ez dituena, malda leuna edukitzea zailtzen duen topografia bati egokiturik egoteagatik”. 
Ibilbide berdetzat joko dira bide berdea izateko betekizun guztiak betetzen ez dituzten tarteak, baldin eta gutxienez ere zorua eman bazaie eta egonkortu badira, eta drainatzeko azpiegiturak badituzte, erabilgarriagoak izateko.

	ALDAGAIA
	BALIOA

	Gutxieneko zabalera
	1,5 metro

	Luzetarako gehieneko malda
	Mugarik gabe

	Zoru mota
	Edozein. Egonkortuta eta drainatzeko azpiegiturekin


Arabako ibilbide berdeen sareko tarteren bat aldi berean landa bide, abelbide edo basabide denean, horien araudi berariazkoa aplikatuko da, 1/2012 Foru Arauak, ibilbide berdeenak, 3. artikuluan ezarritakoarekin bat etorriz. 

- “Zidor berdea:  ingurune naturaletik edo landa ingurunetik igarotzen den bidexka, lur naturalaren malda bera eta gainazaleko kalitate bera dituena, zabalera, normalean, bide edo ibilbide berdeetarako normalizaturik dagoena baino txikiagoa izaten duena, eta mantentzeko gutxieneko esku hartzea behar duena”.

Bide berde edo ibilbide berde izateko ezarritako baldintza guztiak betetzen ez dituzten tarteak dira, zorua egokitzeko lanik ere egin ez zaienak, eta drainatzeko azpiegiturarik gabekoak.

2.5. Erabilera motak eta erabiltzeko araubidea.

Erabilera motei eta erabiltzeko araubideari dagokienez, 1/2012 Foru Arauak, ibilbide berdeenak, 32.-41. bitarteko artikuluetan ezarritakoari jarraituko zaio. 

Fitxa bakoitzean ibilbidearen datu hauek jarriko dira:

Ibilbide berdearen erabilera

Eremu honetan ibilbide berdearen erabileraren kasuan kasuko ñabardurak azaltzen dira. Esate baterako, erabiltzaile berezientzat (patinatzaileak, zaldizkoak...) egokituta dauden tarteak, edo ingurunera hurbiltzeko ekimen berariazkoak gauzatzeko erabil daitezkeen tarteak. 

Kasu berezien identifikazioa

Ibilbide berdea nekazaritza bide, basabide edo abelbideren batekin bat eginda doan tarteen zerrenda egingo da. Horrelakoetan, 1/2012 Foru Arauak, ibilbide berdeenak, 3. artikuluan dioenez, landa bide, abelbide edo basabideen berariazko araudia aplikatuko da.

2.6. Jakin beharreko beste datu batzuk

· Titulartasuna  

· Sareko beste ibilbide batzuekiko lotuneak

· Errepide sarearekiko gurutzaguneak

· Ibilbidearen inguruko naturaren eta paisaiaren kalitatea

Kartografiaren deskribapena

Ibilbideen banakako fitxei mapa sorta bat erantsi zaie osagarri gisa. Mapa horietan ikus daitezke ibilbideak euren lurralde ingurunean kokatuta eta mugatuta, muga administratiboak, tarte bakoitza zer motatakoa den (ibilbide berdea, bide berdea edo zidor berdea), berariaz araututako beste erabilera batzuk ere badituzten tarteak (erregistratutako nekazaritza bideen inbentarioa, baso pisten inbentarioa etab.), eta naturaren edota paisaiaren aldetik interesa izateagatik katalogatutako eremuak (naturagune babestuak, katalogatutako paisaiak, Natura 2000 Sarea eta onura publikoko mendiak). Planoak ortoargazkien gainean egiten dira, 1/10.000 eskalan A1 formatuan inprimatzeko edo 1/20.000 eskalan A3 formatuan inprimatzeko.

3. INFORMAZIO XEHAKATUA

Erregistratutako ibilbide berdeen fitxak

Uribarri Ganboako urtegiko ibilbide berdea

1. IZENA:

Uribarri Ganboako urtegiko ibilbide berdea. 

2. MAILA:

Lehentasunezko interesekoa

3. TRAZADURAREN DESKRIBAPENA ETA EZAUGARRI OROKORRAK.

Ibilbidearen deskribapena

Uribarri Ganboako urtegiaren inguruko ibilbide honek Mendixurko Parke Ornitologikora eta Arabako urtegietako hondartzetara hurbiltzen gaitu Landako eta Garaioko probintzia parkeetan, jolas eta aisia leku ederretara. Bira osoa egin daiteke, edo bestela hura osatzen duten bi ibilbide zirkularretariko bat aukeratu. Hona hemen horien deskribapena:

Iparraldeko begizta 
0 km.- Landatik abiatuko gara. Han, herriaren izena daukan parke probintzialeko hondartza artifizialez gozatu ahal izango gara. Kilometro bat eta erdi egindakoan, hartu dugun bidezidorrak urtegia inguratzen duen pista bateraino eramango gaitu eta urtegiko paisaia bistan edukiko dugu ur ertzetik. 

10,7 km.- Pista horretan aurrera goazela, ezkerretarako bide bat hartu eta handik hurbil Marieta-Larrintzarko herria dugu. Gurutze Santuaren Asmakuntzaren eliza eta iturria ikus ditzakegu, eta herriak eskaintzen dituen ostalaritzako zerbitzuak erabili.

13,2 km.- Azuako akueduktuaren gaineko pasabidera heldu gara. Bidea laburtzeko eta iparraldeko begizta ixteko erabili ahal izango dugu (bi ibilbideak egin nahi badituzu, pasabidean sartu beharrean zuzen jarrai dezakezu Garaioraino). Pasabidetik irten ondoren eskuin alderantz segituko dugu, ezkerretara urtegia eta eskuinetara baso eta  larreak ditugula. Urrunean kanpandorre bat ikusiko dugu muino baten gainean. Langara Ganboako eliza da.

16,9 km.- Langara Ganboako herria inguratuko dugu urtegiaren ertzetik. Hemendik aurrera bidea gogorragoa izango da, malda txiki batzuei ekin beharko diegu eta. Presako pasabidetik ia bost kilometrora gaude. Oinez erraz egiten dira, baina bizikletan bidea ez da hain gozoa.

21,7 km.- Berriro hartuko dugu bide leuna urtegiko presapeko pasabidearen parean. Pasabide horretatik abiatu eta hirurehun metro eskas ibili ondoren urtegiaren ertzera helduko gara berriz ere, eta ibilaldia amaitu arte ez gara ertzetik aldenduko.

24,9 km.- Urtegiari izena eman dion herrira heldu gara, Uribarri Ganboara. Oso paisaia ederra osatzen dute urtegiak eta ertzaren ondo-ondoan dagoen Uribarriko herriak. Bertan baditugu ostalaritzako zerbitzuak.

31,8 km.- Iparraldeko bira osoa eginda, Landako abiapuntura heldu gara.

Hegoaldeko begizta edo urtegiko adarretako hezeguneko bira

Bere dibertsitate natural oparoagatik, irisgarritasun maila handiagatik eta ibiltzeko zailtasun txikiagatik, ibilbide hau oso egokia da familian paseoak egiteko.

0 km.- Ibilbide honen abiapuntua Garaioko Probintzia Parkeko informazio etxearen ondoan dago. Geldialdi atsegina egin dezakegu inguruetan dagoen begiratoki seinaleztatuan. Gero hegoalderantz egin behar dugu errepidez, hezegunearen gaineko zurezko pasabidera heldu arte. Pasabide horretatik jarraituko dugu. 

3,3 km.- Ezkerraldean Mendixurko Parke Ornitologikoa ikus dezakegu, urtegiko hegoaldeko adarretako batean kokatua. Urtegi-adar horiek Ramsarko Hitzarmeneko hezegune babestuen zerrendan sartu dira, uretako hegazti migratzaile askorentzat elikatzeko eta atseden hartzeko garrantzi handiko guneak direlako. 

3,9 km.- Pistak dikeraino eramango gaitu eta handik Orenin uhartearen ikuspegi ederra izango dugu. Dibertsitatearen babesleku hori ikusiko dugu lehen planoan, zikoina zuriak eta koartzak kolonizatuta, eta han atzean Garaioko Probintzia Parkeko hondartzak. Dikea pasatu eta bost kilometro inguru gehiago egingo ditugu urtegiaren ertzetik, uraren eta muinoetako belardi eta zuhaiztien artean.  Urizar baserriaren parean ibilbide honetatik irten eta GR38 ibilbidera alda gaitezke, urtegiko ibilbide berdetik berrehun metro eskasera dago eta.

9,1 km.- Iparraldeko ibilbidearekin partekatutako tartera heldu gara, Azuako pasabidera alegia. Etxe multzo txiki honetako eliza zaharraren hondarrek akueduktuari izena eman zion herria dakarkigute gogora. Pasabidea atzean utzita pistatik segituko dugu eskuin alderantz, urtegiaren ertzari eutsiz.

11,2 km.- Garaioko ur gaineko pantalanetik urtegia zeharkatuko dugu. Gero, eskuinera doan bidea har dezakegu Garaioko hondartzetara joateko (kilometro bat gutxi gorabehera), edo hegoaldeko ibilbidea egiten jarrai dezakegu, pantalana igaro ondoren ezkerretara hartuta. Nabarmendu behar da Garaioko hondartzetan orain dela gutxi urtegirako sarbide bat egokitu dela ezinduentzat. 

Bostehun metro aurrerago, ibilbide nagusian aurrera egiten badugu urtegiko adarretako hezeguneari buelta ematen dion bidetik, ondo seinaleztatutako begiratoki bat ikusiko dugu Muskurio muinoaren behealdean.

12,8 km.- Ibilbide zirkularra itxiko dugu Garaioko informaziogunera helduta.

ibilbidearen hasiera eta amaiera

Ibilbide hau zirkularra denez, zaila da abiapuntu eta helmuga zehatza ezartzea, erabiltzaileak hainbat lekutatik abiatzen direlako. Hala ere, erabiltzaileen kopurua eta inguruan dauden zerbitzuak kontuan hartuta, Landako Probintzia Parkeko aparkalekua eta Garaioko Probintzia Parkeko bulegoa aukeratu dira hasiera eta amaiera puntutzat. Zehazki:

· Iparraldeko begizta. Hasiera eta amaiera Landako aparkalekuan (UTM ETRS89; 533336, 4756170) 

· Hegoaldeko begizta edo urtegiko adarretako hezeguneko bira. Hasiera eta amaiera Garaioko Probintzia Parkeko bulegoan. (UTM ETRS89; 537687, 4750821)

Distantzia, guztira

Bi ibilbide zirkularrek osatzen dute urtegiko ibilbide berdea. Biek bat egiten dute Azuako pasabideko tarte komunean (433 metro). Ibilbideak guztira 45,7 kilometro ditu, eta bi eraztunetatik luzeena iparraldeko begizta da, 31,8 kilometro baititu.  Hegoaldeko begizta, hau da, urtegiko adarretako hezeguneko bira, urtegiaren hegoaldean zehar doan ibilbide zirkular batek eta Garaioko hondartzetaraino heltzen den kilometro inguruko adar batek osatzen dute. Guztira, hegoaldeko begiztak 14,3 kilometro ditu.

Zeharkatzen dituen toki entitateak:

	UDALERRIA
	LUZERA (km)

	Arratzua-Ubarrundia
	23,49

	Barrundia
	11,99

	Burgelu
	10,22


	KONTZEJUA
	LUZERA (km)

	Arroiabe
	1,99

	Landa
	4,70

	Uribarri Ganboa
	8,89


Ibilbideari lotutako gune eta instalazio iraunkorrak eta azpiegitura bereziak

	MOTA
	IZENA
	*UTM_X
	*UTM_Y

	Ekipamenduak
	Landako Probintzi Parkea 
	533336,54
	4756170,80

	Azpiegiturak
	Pasabidea 
	533903,54
	4755447,43

	Azpiegiturak
	Pasabidea 
	534309,26
	4754970,39

	Azpiegiturak
	Pasabidea 
	534458,05
	4754928,64

	Azpiegiturak
	Pasabidea 
	534534,82
	4754754,56

	Azpiegiturak
	Pasabidea 
	534735,11
	4754259,88

	Azpiegiturak
	Pasabidea 
	535289,79
	4754132,90

	Azpiegiturak
	Pasabidea 
	535453,28
	4754003,54

	Azpiegiturak
	Pasabidea 
	535887,12
	4753781,94

	Azpiegiturak
	Pasabidea 
	535952,81
	4753601,62

	Azpiegiturak
	Pasabidea 
	536208,01
	4753781,04

	Azpiegiturak
	Pasabidea 
	536235,28
	4753789,44

	Azpiegiturak
	Pasabidea 
	536489,97
	4753594,08

	Azpiegiturak
	Pasabidea 
	536680,01
	4752797,69

	Azpiegiturak
	Pasabidea 
	536783,57
	4752894,31

	Azpiegiturak
	Pasabidea 
	537000,17
	4752776,69

	Azpiegiturak
	Pasabidea 
	536979,73
	4752752,37

	Azpiegiturak
	Pasabidea 
	536912,20
	4752021,70

	Azpiegiturak
	Azuako akueduktuaren gaineko pasabidea
	536131,45
	4751263,60

	Azpiegiturak
	Garaioko ur gaineko pantalana
	537118,89
	4751438,41

	Azpiegiturak
	Pasabidea 
	537956,16
	4749911,75

	Azpiegiturak
	Pasabidea 
	537984,12
	4749601,70

	Azpiegiturak
	Pasabidea 
	538135,43
	4749346,13

	Azpiegiturak
	Pasabidea 
	537808,45
	4749374,74

	Azpiegiturak
	Pasabidea 
	537011,34
	4749191,52

	Azpiegiturak
	Pasabidea 
	536915,62
	4749219,40

	Azpiegiturak
	Pasabidea 
	535883,26
	4749830,26

	Azpiegiturak
	Pasabidea 
	535812,10
	4751523,33

	Azpiegiturak
	Pasabidea 
	535796,65
	4751661,94

	Azpiegiturak
	Pasabidea 
	534552,15
	4751858,84

	Azpiegiturak
	Pasabidea 
	534492,30
	4752440,91

	Azpiegiturak
	Presapeko pasabidea
	531325,42
	4752841,88

	Azpiegiturak
	Pasabidea 
	530917,33
	4753286,53

	Azpiegiturak
	Pasabidea 
	530751,44
	4753556,61

	Azpiegiturak
	Pasabidea 
	530746,92
	4753625,42

	Azpiegiturak
	Pasabidea 
	530748,89
	4753706,74

	Azpiegiturak
	Pasabidea 
	530764,40
	4753845,90

	Azpiegiturak
	Pasabidea 
	530849,49
	4753984,94

	Azpiegiturak
	Pasabidea 
	531013,61
	4754088,87

	Azpiegiturak
	Pasabidea 
	531193,45
	4754085,91

	Azpiegiturak
	Pasabidea 
	531367,51
	4754182,16

	Azpiegiturak
	Pasabidea 
	532370,16
	4754595,90

	Azpiegiturak
	Pasabidea 
	532154,03
	4755100,08

	Azpiegiturak
	Pasabidea 
	532916,54
	4755501,82

	Azpiegiturak
	Pasabidea 
	532847,43
	4755585,82

	Azpiegiturak
	Pasabidea 
	532987,08
	4755575,96

	Azpiegiturak
	Ezinduentzako sarbidea
	537287,49
	4750887,87

	Ekipamenduak
	Garaioko Probintzia Parkea
	537687,41
	4750820,90

	Ekipamenduak
	Begiratokia
	537851,46
	4750760,29

	Ekipamenduak
	Begiratokia
	537661,12
	4751422,11

	Instalazioak
	Pantalaneko kontagailua
	537046,01
	4751522,01

	MOTA
	IZENA
	*UTM_X
	*UTM_Y


* (UTM ETRS89 koordenatuak)

SAILKAPEN TEKNIKOA; BIDE BERDEA, IBILBIDE BERDEA ETA ZIDOR BERDEA

Ibilbide berde honek hiru tipologia hartzen ditu barruan (bide berdea, ibilbide berdea eta zidor berdea), eta horiek nola dauden mugatuta ikus daiteke erantsitako planoetan, eranskin kartografikoan. 

Ibilbide berde honen parterik handiena (% 66,63) bide berdea da. Hori horrela da, neurri handian, urtegiaren ertzari jarraituta malda leunak dituelako, eta trazadura gehiena berria delako, txirrindulari eta ibiltarientzat beren-beregi sortua.

Ibilbidearen % 11,94 ibilbide berde gisa sailkatuta dago. Horrela sailkatutako tarteek, nahiz eta, euren sekzio teknikoari dagokionez, irisgarritasun baldintza onak izan, ibilbide berdearen erabileraz gainera badituzte beste lurralde-erabilera batzuk, ibilgailu motordunen trafikoa eragiten dutenak, eta, zenbait kasutan, legeria berezien bidez araututa daudenak.  Azkenik, gainerako % 21,43a zidor berdea da. Zidor tarte horiek ondo seinalatuta daude, baina lur naturaletik doaz eta han-hemen malda pikoak dituzte, esate baterako Torraldaiko mazelako tartean (672 m), presapeko pasabidera heldu aurretik.
5. ERABILERA MOTEN DEFINIZIOA ETA ERABILTZEKO ARAUBIDEA 

Erabilera motei eta erabiltzeko araubideari dagokienez, 1/2012 Foru Arauak, ibilbide berdeenak, 32.-41. bitarteko artikuluetan ezarritakoari jarraituko zaio.

Ibilbide berdearen erabilera

Uribarri Ganboako urtegiko ibilbide berdeak balio handia du ekologia eta paisaia aldetik, eta erraz-erraz egiten da. Beraz, mota guztietako jendearentzako ibilbide guztiz aproposa da. Oro har, hasieratik azkeneraino oso erosoa da bai oinezko erabiltzaileentzat bai txirrindularientzat, Torraldai aldeko bost kilometroko zatian izan ezik; hangoa tarte ederra da oinez egiteko, baina duen maldagatik zail samarra gertatzen zaie txirrindulariei. Segurtasunari dagokionez, ibilbidearen % 12an bakarrik topa dezakegu ibilgailu motordunen trafikoa, eta edonola ere oso trafiko txikia izango da. Beraz, apustu segurua egingo dugu naturaz gozatzeko oinez edo bizikletan erritmo lasaian ibiliz. Gainera, urtegia aspalditik erabiltzen da atsedenleku eta eremu ekologiko publiko gisa, eta urtegian kokatutako ibilbide honek bertako zerbitzu eta instalazioak partekatu ditzake: informazio bulegoa, begiratokiak, hegaztien behatokiak, hondartzetako instalazioak, ostalaritza zerbitzuak eta abarrekoak.

Beste lurralde-erabilera bateragarri batzuk ere badiren kasu berezien zerrenda

Urtegiko ibilbide berdearen trazadura osoaren barruan aipatzekoak dira beste lurralde-erabilera batzuk ere badituzten tarteak, horietan kontuan hartu behar direlako kasuan kasuko sektoreko legerian (Landa bideen Foru Araua, Arabako Lurralde Historikoko mendiena, eta horien garapenak) ezarritako mugak eta baldintzak. Horrela xedatzen du urtarrilaren 23ko 1/2012 Foru Arauak, Arabako Lurralde Historikoko ibilbide berdeenak, 3. artikuluan. 

Tarte horiek guztiak zerrendatuta daude eta eranskin kartografikoan ere ageri dira. 

Erregistratutako landa bideekin bat eginda doazen tarteak:

	BIDEAREN KODEA
	BIDEAREN NORAKOA
	LUZERA
	MOTA
	ENTITATEA

	30-06-013-014
	Urizarreko bidea
	0,9453
	Gainjarrita
	Mendixur

	GAINJARRITAKO ZATIAK GUZTIRA
	0,95  km


Inbentariatutako baso pistekin bat eginda doazen tarteak:

	PISTA
	SARE MOTA
	LUZERA
	MOTA

	8II7
	Baimendutako erabilerak bakarrik
	0,53174
	Gainjarrita

	GAINJARRITAKO ZATIAK GUZTIRA
	0,53 km


6. JAKIN BEHARREKO BESTE DATU BATZUK

Titulartasuna 

Urtegiko ibilbide berdeak zeharkatzen dituen lur guztiak titulartasun publikokoak dira, zehatzago Arabako Aldundiarenak, administrazio batzarretako udalenak edo ur jabari publikokoak. Honako hau, beraz, titulartasun publikoko ibilbide berdea da, urtarrilaren 23ko 1/2012 Foru Arauak, Arabako Lurralde Historikoko ibilbide berdeenak, 4. artikuluan xedatutakoaren arabera, salbu eta Urizar aldeko tarte txiki batean, eta hor aurreikusita dago ibilbide berdea desbideratzeko proiektu bat burutzea, trazadura urtegiaren ertzetik joan dadin harik eta presaren gaineko pasabidearekin bat egin arte, lur pribatuetan sartu gabe.

Sareko beste ibilbide batzuekiko loturak

· Landan, Vasco-Navarro trenbide zaharreko bide berdearekin eta GR25 ibilbidearekin (Arabako Lautadako bira mendi magalean) lotuta dago.

· Azter liteke GR38 ibilbidearekin (Ardoaren eta arrainaren ibilbidea) lotzeko aukera Lubiano parean edo Urizar baserriaren parean (toki horietan bi ibilbideak oso hurbil daude bata bestetik).

Errepide sarearekiko gurutzaguneak

	ERREP. KODEA
	SARE MOTA
	BIDEAREN LUZERA

	A-3002
	TOKI SAREA
	0,40466

	A-4011
	AUZOBIDE SAREA
	0,82896

	A-4012
	AUZOBIDE SAREA
	0,62796

	GUZTIRA 
	1,86 km


Ibilbidearen inguruko naturaren eta paisaiaren kalitatea

Uribarri Ganboako urtegiko ibilbide berdearen trazaduraren % 89 dago naturagune babestuetan (parke naturalak, Natura 2000 Sarea), Paisaia Bikain eta Berezien Katalogoan jasotako eremuetan, onura publikoko mendietan edota lotune ekologikoetan.

Beheko irudian ikus daiteke nola dagoen kokatuta ibilbide hau ingurumen eta paisaia geruzen gainean. Ibilbide honetarako berariaz egindako kartografian xehetasun handiagoz ageri dira eremu horiek guztiak, airetiko argazkiaren gainean irudikatuta. 

Ibilbideak zeharkatzen dituen Natura Sareko lekuak:

· Zadorraren sistemako urtegiak

Ibilbideak zeharkatzen dituen paisaia katalogatuak:

· Zadorraren sistemako urtegiak

Beste katalogazio batzuk: 

· Ramsar hezegunea; Uribarri Ganboako urtegiko adarrak

4. INFORMAZIO XEHAKATUA

Eranskin kartografikoa

